
Vendim i Këshillit të Mediave të Shkruara të Kosovës ndaj 

ankesës së Demira Krujezit kundër portalit Indeksonline 

 

 

Këshilli i Mediave të Shkruara të Kosovës, në mbledhjen e 

tij të mbajtur më 25 qershor 2019, shqyrtoi ankesën e 

Demira Krujezit kundër portalit Indeksonline lidhur me 

artikullin ”Vajza me nevoja të veçanta kafshohet nga 

nxënësit në autobusin e shkollës”, dhe mori këtë: 
 

 

 

 

 

 

                      V E N D I M  

  

 

 

- Ankesa miratohet pjesërisht.  

 

 

 

 

 



 

 

A R S Y E T I M I 

 

 

Ankuesa ka të bëjë me shkrimin në portalin Indeksonline e 

që ka të bëjë me titullin ”Vajza me nevoja të veçanta 

kafshohet nga nxënësit në autobusin e shkollës”, dhe 

pretendimin se shkrimi bënë shkelje të Kreut II (Raportimi 

i së vërtetës) dhe Kreut VI pika 3 (Mbrojtja e fëmijëve dhe 

të miturve) të Kodit të Mediave të Shkruara. 

 

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa 

është e lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar 

pjesërisht.  

 

Media në rastin në fjalë ka radhitur gabimisht lajmin tek 

rubrika kuriozitetet, meqë kemi të bëjmë me një fëmijë dhe 

nuk është trajtuar rasti siç do të duhej të trajtohej sipas 

Kodit të Mediave të Shkruara. Po ashtu media nuk ka cituar 

se nga e ka marr lajmin të cilin e ka publikuar. Po ashtu 

publikimi i fotos pa e mbuluar fytyrën e fëmijës është një 

shkelje tjetër e Kodit të Mediave të Shkruara.  

 

Ndërsa, KMShK nuk e miratoi ankesën sa i përket Kreut II 

(Raportimi i së vërtetës) të Kodit të Mediave të Shkruara.  

 

 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


